AUTA D'O DÍA 9 DE CHULIO D'A COMISIÓN ORGANIZADERA D'O II CONGRESO DE L'ARAGONÉS. AYERBE.
1. Asisten:

Daniel González

Chusé Aragüés

Manuel Castán

Chusé Inazio Nabarro

Fernando Sánchez

Francho Beltrán

Francho Nagore

Francho Rodés

Carmen Ruiz

Feliziano Martínez

José Lera

Chabier García

Lois Chabier Tejada

Montse Sanagustín

Marta Lahoz

Arturo García

Óscar Latas

Mª Pilar Benítez

Antón Esquirolea

Chuan Martínez Ferrer

Chusé Antón Santamaría

Ruben Ramos

2. L'alcalde d'Ayerbe y presidén d'a comarca d'a Plana de Uesca inaugura a reunión.

3. Repaso d'as relazions instituzionals.


L'alcalde d'Ansó firmó o manifiesto y lo lebará t'o Pleno. En o PIR zelebrau en Ansó se replegoron 110 firmas (30 d'ansotanos).


A reunión de o secretario, o bizepresidén y o bocal de patrimonials con o presidén d'a Comarca de Sobrarbe (y alcalde d'A Buerda) estió muito positiba, igual como la que tenión con a conzellera de cultura y l'alcalde de Bielsa.


Tamién i ha abiu una reunión con o presidén d'a comarca de Plana de Uesca (con Chusé Inazio y con Francho Nagore) y ferá una reunión con os alcaldes d'a comarca.

Seguntes comenta Francho Rodés, en a Comarca de l'Alto Galligo os alcaldes ferán o que diga a comarca.


Pepe Lera informa que a o consellero de cultura d'a Chazetania no l'ha plegau a carta nimbiada a todas as comarcas por Fernando Romanos y demanda que se torne a nimbiar y que siga dirichida a o presidén con copia a o consellero de cultura.


S'informa, asinasmesmo, d'a reunión que tenió a Chunta Direutiba con o Presidén, Marcelino Iglesias, a consellera Eva Almunia y José María Becana: o Presidén se comprometió a refirmar o II Congreso y informó que o gubierno quiere presentar a lei de luengas en setiembre. Almunia y Becana, cuan ya eba marchau o Presidén, reconoxión a reprensentatibidat de Chuntos por l'Aragonés y Chusé Aragüés les demandó que firmasen o manifiesto malas que se presente a lei. O gubierno quiere fer un Consello Asesor de politica lingüistica con dos sezions, una ta cada luenga.


Francho Rodés charra d'o curriculum aragonés y d'os curricula de zentro.


Manolo Castán presenta a reunión que tenió a Chunta Direutiba con o Chustizia d'Aragón.


D'atra man, Manolo comparte con toz o miedo que le fa que a lei no reconoxca l'amostranza de as bariedaz, y ye espezialmén preocupau per o benasqués. Francho Nagore crei que o modelo d'aragonés que se faiga serbir en l'amostranza ha de pender d'o libel academico y que en os libels elementals s'empezipiará por l'aragonés local. Pilar Benítez conta a suya esperienzia en a Francha y crei que o fundamental ye un profesorau bien parau, que conoxca a bariedat d'o lugar an que amuestra.

Se demanda que a carta que s'ha nimbiau a las comarcas se nimbíe tamién a La Llitera y fer o seguimiento d'as que no han contestau.

4. Treballo prebisto.


Francho Beltrán proposa que se faiga una reunión con o Heraldo (se'n encarga Chusé) y una atra con o Periódico de Aragón (se'n encarga Rubén). Chusé s'encargará tamién de charrar con o Diario del Alto Aragón.


Con a radio (Rubén) y telebisión (Chusé) aragonesa tamién se charrará.


Rubén ha de nimbiar a informazión sobre as autibidaz de Chuntos por l'Aragonés a os firmans d'o manifiesto.


O miércols 20 se ferá un rolde de prensa en o Zentro de Prensa de Zaragoza.


Tamién se reprendrán os contautos con o departamento de lingüistica d'a Unibersidat de Zaragoza (Chusé charrará con Marisa).


Pepe s'encarga d'Echo y Manolo de charrar con os alcaldes de Benás.


En zagueras tamién se charra d'a nezesidat de charrar con as entidaz finanzieras asinas que caldrá charrar con Joaquín Torres de a CAI y con José Luis Lasala de Ibercaja.

5. Segunda chornada de reflesión.


Dimpués d'un chicot resumen d'o charrau en a chornada de reflesión anterior feito por Pepe Lera, Francho Nagore presenta, en nombre d'o IEA, cualques documentos sobre o numero de representans que o IEA piensa que debría tener cada asosoziazión, sobre a triga d'os primers academicos y un listau de chen que debría estar en o congreso independienmén d'as asoziazions.

I hai un chicot debat sobre si o congreso ha de fer tot lo treballo u ha de aprobar o que s'aiga indo consensuando en o sino d'a Comisión Organizadera.


O Ligallo de Fablans tamién presenta, y reparte, un documento sobre a propuesta d'Academia que deseya. Tamién presenta a propuesta de fer chicoz Chuntos por l'Aragonés por redoladas y que siga a Chunta Direutiba de Chuntos qui los empente.

Chusé Aragüés presenta a propuesta d'Estrela: quieren una academia con representazión d'os dialeutos (patrimonials u no), con chen capazitada de l'unificau, con binclos con as asoziazions y crei que ha d'aber-ie una definizión clara d'os criterios.

Torna a aber-ie un chicot debate: Ruben, en nombre de Nogará, no crei que aiga d'aber-ie binclos con as asoziazions y Manolo charra de requisitos y de cuotas.


Francho Nagore concreta a propuesta d'o IEA: l'Academia de l'Aragonés ha d'estar zientifica, independién, representatiba de todas as sensibilidaz y modalidaz, y refirmada por o Gubierno. Amás reparte as propuestas.


Feliziano crei que as mesas territorials deben proposar os suyos congresistas y, a la fin, os suyos academicos.


Francho Rodés crei que semos a banguardia d'o mobimiento y que no podemos estar nusatros os que nos metamos dezaga a empuxar. Opina que cal charrar de requisitos.


S'acuerda que cada asoziazión discuta internamén as propuestas d'a mena d'AA que quiere y que las nimbíen a o secretario. O secretario rebotará as propuestas a toda la Comisión. Tot isto s'ha de fer antis d'a prosima reunión ta que dita reunión (en setiembre, Ansó) siga més probeitosa.

